
Shri Vighnaraja Stuti Shrivishnurkrita

ஶ்ரீவிஷ்ணுர்க்ரு’தா ஶ்ரீவிக்⁴நராஜஸ்துதி:

॥ ஶ்ரீக³ணேஶாய நம: ॥
ஶ்ரீவிஷ்ணுருவாச ।
நமஸ்தே விக்⁴நராஜாய விக்⁴நாநாம் விக்⁴நகாரிணே ।
மஹாவிக்⁴நப்ரஶாந்தாய தே³வதே³வேஶ தே நம: ॥ 27॥
அநாத³யே பரேஶாய ஸர்வாऽऽதௌ³ஸம்ஸ்துதாய ச ।
ஸர்வேப்⁴யோ வரதா³த்ரே தே வரதா³ய நமோ நம: ॥ 28॥
விநாயகாய ஸர்வேஷாம் நாயகாய பராத்பர ।
டு⁴ண்டி⁴ராஜாய வேதா³தி³டு⁴ண்டி⁴தாய நமோ நம: ॥ 29॥
ஸர்வேப்⁴ய:ஸ்வஸ்வரூபேண ஸுக²தா³ய பராத்மநே ।
ஆநந்தா³யாப்ரமேயாய ப்³ரஹ்மணே தே நமோ நம: ॥ 30॥
க³ணாநாம் பதயே துப்⁴யம் நாநாக³ணஸுரூபிணே ।
ஸதா³ஸ்வாநந்த³நாதா²ய ஸித்³தி⁴பு³த்³தி⁴பதே நம: ॥ 31॥
ப்³ரஹ்மணே விஷ்ணவே துப்⁴யம் ஶக்தயே ஶங்கராய ச ।
இந்த்³ராதி³தே³வரூபாய கலயா தே நமோ நம: ॥ 32॥
முநயே க்ஷேத்ரரூபாய வைஶ்யாய ஶூத்³ரரூபிணே ।
பஶுபக்ஷ்யாதி³ரூபாய வர்ணாஶ்ரமயுஜே நம: ॥ 33॥
நாகா³ய ஸுரரூபாய ராக்ஷஸாய விஹாரிணே ।
சராசரமயாயைவ ஶூர்பகர்ணாய தே நம: ॥ 34॥
த்ரிநேத்ராய த்ரிஶூலஸ்ய தா⁴ரகாய ச சக்ரிணே ।
பாஶாங்குஶத⁴ராயைவ ஹேரம்பா³ய நமோ நம: ॥ 35॥
நமஸ்தே பரேஶாய ஸர்வாத்மகாய ஸதா³ போ³த⁴ரூபாய நைரஞ்ஜநாய ।
அயோகா³ய ஸம்யோக³மாயாத⁴ராய ஜநேப்⁴ய:ஸுஶாந்திப்ரதா³யாத² தா⁴ம்நே ॥ 36॥
கிம் ஸ்தௌமி த்வாம் க³ணாதீ⁴ஶ யத்ர வேதா³ஶ்ச யோகி³ந: ।
விஸிஸ்மிரே ஸுஶாந்திஸ்தா:² ஶாந்திரூபாய தே நம: ॥ 37॥
யஜ்ஞஹா நிஹத:ஸ்வாமிம்ஸ்தேந தே³வர்ஷயோ வயம் ।
ரக்ஷிதா:ஸர்வபா⁴வேந ப்ராணதா³தர்நமோ நம: ॥ 38॥

ப⁴க்திம் தே³ஹி க³ணாதீ⁴ஶ தவ பாதா³ம்பு³ஜேऽமலாம் ।
தயா வயம் ச யோகே³ஶ ப³ந்த⁴ஹீநா ப⁴வாமஹே ॥ 39॥
ஏவமுக்த்வா ப்ரணேமுஸ்தம் தே³வா முநிஸமந்விதா: ।
தாம்ஸ்ததே²தி ஜகா³தை³வாம்ऽதர்த³தே⁴ ஶூர்பகர்ணக: ॥ 40॥
தத்ர மூர்திம் ஸமாஸ்தா²ய ஶூர்பகர்ணஸ்ய ஸர்வதா³ம் ।
பூஜ்ய ஸ்வஸ்தா²நகா:³ஸர்வே ப³பூ⁴வுர்விக³தஜ்வரா: ॥ 41॥
ஸ்வஸ்வாசாரஸமாயுக்தம் ப³பூ⁴வ ஹ சராசரம் ।
ஏவம் சகார விக்⁴நேஶோ நாநாதை³த்யவிஹிம்ஸநம் ॥ 42॥
அவதாரா அஸங்க்²யாதா விக்⁴நராஜஸ்ய ஶோப⁴நே ।
தேஷாம் வக்தும் சரித்ராணி ந ஸமர்தா:² ஶிவாத³ய: ॥ 43॥
ஸங்க்ஷேபேண மயா தஸ்யாऽவதாரா: கதி²தா: பரா: ।
ப⁴ஜஸ்வ தம் விதா⁴நேந ததா³ ஶாந்திமவாப்ஸ்யஸி ॥ 44॥
ரஜோயுக்தம் யதா² தா⁴ந்யம் ரஜோஹீநம் கரோதி ச ।
நரை:ஸம்ஸாதி⁴தம் ஶூர்பம் யோக்³யம் போ⁴ஜநகாதி³ஷு ॥ 45॥
ததா² மாயாவிகாரேண யுக்தம் ப்³ரஹ்ம ந லப்⁴யதே ।
த்யக்த்வோபாஸநகம் தஸ்ய ஶூர்பகர்ணஸ்ய ஸுந்த³ரி ॥ 46॥
ஶூர்பகர்ணம் ஸமாஶ்ருத்ய மலம் த்யக்த்வா ஹ்ரு’தி³ஸ்தி²தம் ।
ப்³ரஹ்மைவ நரஜாதிஸ்த:² ஶூர்பகர்ணஸ்தத:ஸ்ம்ரு’த: ॥ 47॥
(ப²லஶ்ருதி:)
ப்³ரஹ்மத:³ ஶூர்பவத் ஹ்ரு’த்ஸ்தோ² வேதே³ஷு கதி²தோ ப⁴வேத் ।
தம் ப⁴ஜஸ்வ விதா⁴நேந ஶாந்தியுக்தா ப⁴விஷ்யஸி ॥ 48॥
ஶூர்பகர்ணாவதாரஸ்ய கதி²தம் சரிதம் மயா ।
யஜ்ஞக்⁴நஸ்ய வதா⁴ர்தா²ய ப³பூ⁴வே தே³ஹதா⁴ரக: ॥ 49॥
ய இத³ம் ஶ‍்ரு’ணுயாத்³வாऽபி படே²த்³வா பாட²யேந்நர: ।
ஸ மாநஸேப்ஸிதம் லப்³த்⁴வா ஸுகீ² ப⁴வேந்நிரந்தரம் ॥ 50॥
இதி ஶ்ரீவிஷ்ணுர்க்ரு’தா ஶ்ரீவிக்⁴நராஜஸ்துதி:ஸம்பூர்ணா ॥
- ॥ முத்³க³லபுராணம் ஸப்தம: க²ண்ட:³ । அத்⁴யாய: 12 । 7.12 27-50॥
- .. mudgalapurANaM saptamaH khaNDaH . adhyAyaH 12 . 7.12 27-50..

